
Kategorizacija radova

U Zborniku radova sa konferencije „Farmacija budućnosti: od istraživanja do tržišta“, u organizaciji Farmaceutskog fakulteta Univerziteta u Tuzli, bit će objavljeni radovi iz sljedećih kategorija:

izvorni naučni (znanstveni) radovi,

prethodna saopštenja,

naučne (znanstvene) bilješke,

pregledni (revijalni) radovi i

stručni radovi.

Sažeci se pišu na jednom od jezika naroda BiH (bosanskom, hrvatskom ili srpskom) i na engleskom jeziku, uz obavezno navođenje ključnih riječi. Svi rukopisi podliježu dvostrukoj recenziji.

Razlika između naučnih i stručnih radova ogleda se u originalnosti metoda, rezultata i zaključaka. Stručni radovi mogu uključivati prihvaćene aplikacije i poznata saznanja, ali obično ne donose novi naučni doprinos.

Opis pojedinih kategorija radova

Izvorni naučni rad
Predstavlja neobjavljene rezultate originalnih istraživanja. Rad mora sadržavati značajna i nova zapažanja koja se mogu kritički procijeniti. Eksperimentalni podaci trebaju biti prikazani tako da omogućavaju ponovljivost i provjerljivost.

Prethodno saopštenje
Sadrži jedan ili više novih naučnih nalaza, ali bez potpune metodološke razrade. Obično se radi o rezultatima istraživanja u toku, koji zbog aktuelnosti zahtijevaju brzo objavljivanje.

Naučna bilješka
Kratki, ali cjeloviti izvještaji o istraživanjima ili opisima novih laboratorijskih tehnika, metoda ili uređaja. Pišu se koncizno i sažeto.

Pregledni (revijalni) rad
Daje sveobuhvatan prikaz stanja u određenoj oblasti farmaceutske nauke ili prakse. Autor daje sažet, kritički i originalan pregled literature s posebnim naglaskom na vlastiti doprinos u toj oblasti.

Stručni rad
Bazira se na poznatim, objavljenim rezultatima naučnih istraživanja s ciljem njihove praktične primjene ili edukacije. Može uključivati teorijske koncepte i prikaz primjene naučnih dostignuća u praksi.

Struktura sažetka 

Sažetak
Sažetak se piše na jednom od jezika naroda BiH i na engleskom jeziku.
Format: Word dokument, A4 stranica, font Times New Roman, veličina 12 pt, prored 1.0. Maksimalna dužina: 300 riječi.

Elementi sažetka:

naslov (pisan velikim slovima, podebljan i centriran)

imena autora i koautora (ispod naslova, odvojena zarezima)

naziv institucije (ispod imena autora: ustanova, adresa, grad, država)

uvod, cilj rada, materijal i metode, rezultati s diskusijom, zaključak

Ključne riječi
Nakon sažetka se navodi do 5 ključnih riječi ili fraza, razdvojenih zarezima.

Procedura prihvatanja rada

Sve pristigle rukopise razmatra Naučni odbor i šalje ih na recenziju najmanje dva recenzenta. Na osnovu recenzija, glavni i odgovorni urednik donosi odluku o prihvatanju rada.

Rukopis može biti odbijen bez recenzije ako Uredništvo procijeni da sadržaj nije prikladan za objavu. Svi radovi ocjenjuju se prema kriterijima originalnosti, naučne i stručne vrijednosti.

Tok recenzentskog procesa:
Rukopis se dodjeljuje članu Uredništva koji u roku od 48 sati provjerava usklađenost s propozicijama. Ako su potrebne korekcije, rad se vraća autoru uz rok od 48 sati za ispravke.

Nakon odobrenja, rad ide recenzentima koji imaju 48 sati da izvrše recenziju i ispune obrazac.

Recenzenti mogu vršiti izmjene u samom dokumentu ili koristiti funkciju Comments u Wordu.

Autor ima 24 sata za uvažavanje komentara i slanje korigovanog rada.

Rad se zatim ponovo šalje recenzentu koji ima dodatnih 48 sati za konačnu ocjenu.

Recenzenti koji ne mogu ispoštovati rok dužni su obavijestiti Uredništvo u roku od 24 sata od prijema rada, kako bi se odredio novi recenzent.

Radovi koji ne budu dostavljeni u predviđenim rokovima neće biti razmatrani za publikaciju.

Uredništvo svakom radu dodjeljuje šifru (kombinaciju 5 brojeva i/ili slova), pod kojom se rad anonimno šalje recenzentima.

Autorsko pravo

Autori snose punu odgovornost za sadržaj svojih rukopisa. Podnošenjem rada autor potvrđuje da nije prekršio interne propise svoje institucije te da rad nije istovremeno poslan ili objavljen drugdje.

Prihvaćanje rada podrazumijeva da autor neće isti rukopis objavljivati u drugim publikacijama.

Dostavljanje rukopisa

Rukopisi se šalju na e-mail adresu:

konferencija.frmf@gmail.com
Rok za dostavljanje rukopisa

Rok za dostavljanje rukopisa je definisan u pozivu za dostavljanje radova. Radovi pristigli nakon zadatog roka se neće uzeti u razmatranje.

